
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​թյունը Հայաստանի Հանրա​պետու​թյան Ազ​​գա​յին ժողովի պատգամավորներ Ռուբիկ Հակոբյանի, Զարուհի Փոստանջյանի և Ալեքսանդր Արզումանյանի` օրենսդրա​կան նա​​խա​ձեռ​​նու​թյան կարգով ներ​կայացրած «Հա​յաս​տա​նի Հան​րա​պե​տության ընտրական օրենս​գրքում լրացումներ և փո​փո​խություն կա​տա​րե​լու մասին» Հա​յաստանի Հանրա​պե​տու​թյան օրենք​ի նա​խա​գծի (Պ-063-30.08.2012-ՊԻ-010/0) վե​րա​բերյալ:

Նախագծի 2-րդ հոդվածի համաձայն` քվեարկության օրը Հա​յաս​տա​նի Հան​րա​պե​տության տարածքից դուրս բնակվող կամ գտնվող ընտրողների ցուցակները կազմում են օտարերկրյա պետություններում Հայաստանի Հանրապետության դիվանագիտական կամ հյու​պատոսական ներկայացուցչությունների ղեկավարները: Միևնույն ժամանակ օտար​երկրյա պետություններում Հա​յաս​տա​նի Հան​րա​պե​տության դիվանագիտական կամ հյուպա​տո​սական ներկայացուցչության բացակայության դեպքում Հա​յաս​տա​նի Հան​րա​պե​տության քա​ղաքացին ընտրողների ցուցակում գրանցվելու հայտով կարող է դիմել սահմանակից կամ իր բնակվելու կամ գտնվելու վայրին ավելի մոտ գտնվող պետությունում գործող Հա​յաս​տա​նի Հան​րա​պե​տության դիվանագիտական կամ հյուպատոսական ներկայացուցչություն: 
Նշենք որ oտարերկրյա պետություններում բնակվող կամ գտնվող Հա​յաս​տա​նի Հան​րա​պե​տության քաղաքացիները քվեարկությանը մասնակցում էին մինչև 2005 թվականի Հա​յաս​տա​նի Հան​րա​պե​տության Սահմանադրության փոփոխությունների ընդունումը և 2007 թվականին «Քաղաքացիության մասին» Հա​յաս​տա​նի Հան​րա​պե​տության օրենքով երկ​քա​ղա​​քա​ցիության ինստիտուտի ներդրումը:


Հա​յաս​տա​նի Հան​րա​պե​տության կառավարությունը կարևորելով Հա​յաս​տա​նի Հան​րա​պե​տության սահմաններից դուրս բնակվող կամ գտնվող Հա​յաս​տա​նի Հան​րա​պե​տության քաղաքացիների ընտրական իրավունքի իրականացումը, այնուամենայնիվ, գտնում է, որ ներ​կայացված նախագիծը լիարժեքորեն չի կարգավորում բոլոր հարաբերությունները: Ավե​լին, կարծում ենք, որ նախագիծը առաջադրում է լուծում պահանջող մի շարք հարցեր: Մասնավորապես.


1. դիվանագիտական կամ հյուպատոսական ներկայացուցչության կողմից ընտ​րող​նե​րի ցուցակների ձևավորումը լիարժեք չի կարող իրականացվել առկա տարբեր` տեխ​նի​կա​կան, ֆինանսական և այլ բնույթի բարդությունների պատճառով,


2. բացակայում են ցուցակների ճշտության նկատմամբ վերահսկողության մեխա​նիզ​մ​նե​րը: Ցուցակների հավաստիությունը կարող է արդյունքների բողոքարկման պատճառ հան​դի​սանալ, որը կարող է անլուծելի լինել,


3. չի ապահովվի Ընտրական օրենսգրքի՝ ընտրություններից 40 օր առաջ վերջնական ցուցակների հրապարակման և 10 օր առաջ դրանց վերահաստատման պահանջները՝ պայ​մա​նավորված Հայաստանի Հանրապետության սահմաններից դուրս գտնվող Հայաստանի Հան​րապետության քաղաքացիների թվի փոփոխությամբ (գործուղում, արտագնա աշխա​տանք, առողջապահական (բուժման) խնդիրներ, զբոսաշրջություն, բիզնես հանդիպումներ, բա​նակցություններ և այլն),

4. խնդրահարույց է քվեաթերթիկների տրամադրման հարցը, քանի որ նախագծով բա​ցառվում է գործող օրենսգրքով նախատեսված էլեկտրոնային եղանակով քվեարկության իրա​կանացումը,


5. նախագծի ընդունման դեպքում կխախտվի կից հիմնավորման մեջ մատնանշված Սահ​մանադրության 14.1-ին հոդվածը, քանի որ Հայաստանի Հանրապետությունում ընտ​րա​կան տեղամասերը կազմավորվում են ոչ ավելի 2000 ընտրողի հաշվարկով և ընտրողի ընտ​րու​թյանը մասնակցելու մատչելիության սկզբունքով: Մինչդեռ, համաձայն նախագծի Հա​յաս​տա​նի Հան​րա​պե​​տության տարածքից դուրս բնակվող կամ գտնվող ընտրողները քվեարկությանը մաս​նակ​ցե​լու նպատակով պետք է այցելեն իրենց գտնվելու վայրին ավելի մոտ գտնվող կամ սահմանակից պե​տություն: Այս դեպքում էլ ընտրական իրավունքի իրականացումը ընտրողի համար առա​ջաց​նում է ֆինանսական ծախսեր, մուտքի և ելքի թույլտվության հետ կապված վարչական բար​դույթներ և այլ խնդիրներ,

6. լուծված չեն քարոզչության իրականացման խնդիրները:


Ելնելով շարադրվածից, ինչպես նաև հաշվի առնելով այն հանգամանքը, որ դեռևս բա​ցա​կայում են քաղաքացիների հաշվառումն ապահովող գործուն մեխանիզմները, Հա​յաս​տա​նի Հանրապետության կառավարությունը դեմ է ներկայացված օրենքի նախագծի ընդուն​մանը:

Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պետության Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րապետության արդարադատության նախարար Հրայր Թովմասյանը
Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​​թյան գնահատականը:

Հարգանքով`

                          ՏԻԳՐԱՆ ՍԱՐԳՍՅԱՆ

Եզրակացություն
«Հայաս​տանի Հանրապետության ընտրական օրենսգրքում լրացումներ և  փոփոխություն կատարելու մասին» ՀՀ օրենքի նախագծի  բյուջետային բնագավառում կարգավորման ազդեցության գնահատման վերաբերյալ
 
ՀՀ Ազգային Ժողովի պատգամավորներ Ռուբեն Հակոբյանի, Զարուհի Փոստանջյանի և Ալեքսանդր Արզումանյանի կողմից օրենսդրական նախաձեռնության կարգով ներկայացված «Հայաստանի Հանրապետության ընտրական օրենսգրքում լրացումներ և փոփոխություն կատարելու մասին»  ՀՀ օրենքի նախագիծը` ընդունվելու կամ չընդունվելու դեպքում, ՀՀ պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը  չի հանգեցնում:

ԱՐԴԱՐԱԴԱՏՈՒԹՅԱՆ ՆԱԽԱՐԱՐ

ՀՀ կառավարության աշխատակազմի ղեկավար

պարոն Դ. Սարգսյանին

Ի կատարումն ՀՀ կառավարության 2012 թվականի սեպտեմբերի 4-ի 

02/10.1/12437-12 թվակիր հանձնարարականի 
Հարգելի պարոն Սարգսյան

Կից ներկայացնում ենք «Հայաստանի Հանրապետության ընտրական օրենսգրքում լրացումներ և փոփոխություն կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև համապատասխան շահագրգիռ մարմիններից ստացված գրությունները:

Հարգանքով՝







Հ. ԹՈՎՄԱՍՅԱՆ
Կատարող` իրավական ակտերի փորձաքննության գործակալություն 

Ն.Հարությունյան հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության ընտրական օրենսգրքում լրացումներ և փոփոխություն կատարելու մասին» Հայաստանի Հանրապետության օրենքի նախագծի վերաբերյալ
1. Օրենքի նախագիծը (այսուհետ` նախագիծ) չի համապատասխանում Հայաստանի Հանրապետության Սահմանադրությանը: Այսպես` նախագծի 1-ին հոդվածով նախատեսված է, որ ՀՀ դիվանագիտական և հյուպատոսական ներկայացուցչությունները սույն օրենսգրքով և կենտրոնական ընտրական հանձնաժողովի կողմից սահմանված կարգով ապահովում են Հայաստանի Հանրապետության քաղաքացիների ընտրական իրավունքի իրականացումը: Մինչդեռ ՀՀ Սահմանադրության 83.5-րդ հոդվածի 1-ին կետի համաձայն` բացառապես ՀՀ օրենքներով են սահմանվում ֆիզիկական և իրավաբանական անձանց իրավունքներն իրականացնելու և պաշտպանելու պայմանները և կարգը: Այդ առումով կենտրոնական ընտրական հանձնաժողովի որոշումներով չեն կարող կարգավորվել ՀՀ քաղաքացիների ընտրական իրավունքի իրականացման հետ կապված հարաբերությունները: 

2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծի 2-րդ հոդվածի համաձայն` քվեարկության օրը ՀՀ տարածքից դուրս բնակվող կամ գտնվող ընտրողների ցուցակները կազմում են օտարերկրյա պետություններում Հայաստանի Հանրապետության դիվանագիտական կամ հյուպատոսական ներկայացուցչությունների ղեկավարները: Միևնույն ժամանակ օտարերկրյա պետություններում ՀՀ դիվանագիտական կամ հյուպատոսական ներկայացուցչության բացակայության դեպքում ՀՀ քաղաքացին ընտրողների ցուցակում գրանցվելու հայտով կարող է դիմել սահմանակից կամ իր բնակվելու կամ գտնվելու վայրին ավելի մոտ գտնվող պետությունում գործող ՀՀ դիվանագիտական կամ հյուպատոսական ներկայացուցչություն: Այս պարագայում դիվանագիտական կամ հյուպատոսական ներկայացուցչության կողմից ընտրողների ցուցակների ձևավորումը լիարժեք չի կարող իրականացվել, քանի որ առկա են տարբեր` տեխնիկական, ֆինանսական և այլ բնույթի բարդություններ: Ելնելով վերոգրյալից, ինչպես նաև հաշվի առնելով այն հանգամանքը, որ բացակայում են քաղաքացիների հաշվառումն ապահովող գործուն մեխանիզմներ` գտնում ենք, որ նման պահանջի ամրագրումն իրատեսական չէ: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

 Միաժամանակ հայտնում ենք, որ «Հայաստանի Հանրապետության ընտրական օրենսգրքում լրացումներ և փոփոխություն կատարելու մասին» Հայաստանի Հանրապետության օրենքի նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
Իրավական ակտերի փորձաքննության

գործակալության պետ՝






Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ 

ՀՐԱՅՐ ԹՈՎՄԱՍՅԱՆԻՆ

Հարգելի պարոն Թովմասյան,

Ի կատարումն ՀՀ վարչապետի 2012թ. սեպտեմբերի 4-ի թիվ 02/10.1/12437-12 գրությամբ ստացված հանձնարարականի` «ՀՀ ընտրական օրենսգրքում լրացումներ և փոփոխություն կատարելու մասին» ՀՀ օրենքի նախագծի վերաբերյալ հայտնում ենք, որ կարևորելով ՀՀ սահմաններից դուրս բնակվող կամ գտնվող ՀՀ քաղաքացիների քվեարկությունը, այնուամենայնիվ, գտնում ենք, որ դեռևս նպատակահարմար չէ նախագծի ընդունումը: Օտարերկրյա պետություններում բնակվող կամ գտնվող ՀՀ քաղաքացիների քվեարկությունը կազմակերպվել էր մինչև 2005թ. ՀՀ Սահմանադրությամբ և 2007թ. «Քաղաքացիության մասին» ՀՀ օրենքում երկքաղաքացիության ինստիտուտի ներմուծումը:
Հարգանքով`
ՆԱԽԱՐԱՐԻ ՏԵՂԱԿԱԼ 



ՍԵՐԳԵՅ ՄԱՆԱՍԱՐՅԱՆ

Կատարող՝ Լուսինե Կարումյան

Իրավաբանական վարչություն 060620 (422)

ՀՀ կառավարության աշխատակազմի ղեկավար 

պարոն ԴԱՎԻԹ ՍԱՐԳՍՅԱՆԻՆ 

Հարգելի պարոն Սարգսյան.
Հայաստանի Հանրապետության վարչապետի 04.09.2012թ. N 02/10.1/12437-12 հանձնարարականի 1-ին կետի կատարման կապակցությամբ հայտնում ենք, որ առաջարկություններ չունենք: 


Հարգանքով`






ՎԱՉԵ ԳԱԲՐԻԵԼՅԱՆ
Կատ` Լ. Խաչատրյան

Իրավական ակտերի բաժին

Հեռ. 595102

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ արդարադատության նախարար
        պարոն Հրայր Թովմասյանին (հավաք)

   ՀՀ ֆինանսների նախարար 

        պարոն Վաչե Գաբրիելյանին

   ՀՀ արտաքին գործերի նախարար
              պարոն Էդվարդ Նալբանդյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:   Ժամկետ` 5 օր:

2.   ՀՀ արդարադատության նախարար
           պարոն Հրայր Թովմասյանին (հավաք)
      ՀՀ էկոնոմիկայի նախարար
           պարոն Տիգրան Դավթյանին 
      ՀՀ առողջապահության նախարար
          պարոն Դերենիկ Դումանյանին
     ՀՀ ֆինանսների նախարար 

           պարոն Վաչե Գաբրիելյանին
      ՀՀ աշխատանքի և սոցիալական հարցերի նախարար

           պարոն Արտեմ Ասատրյանին
      ՀՀ բնապահպանության նախարար
           պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը:     Ժամկետ` 10 օր:
3.  Տիկին Ամալյա Ենգոյանին

     պարոն Հրաչյա Թաշչյանին

     պարոն Արթուր Սարգսյանին

   -------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ:   Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան

Հեռ. 515731

ՆԱԽԱԳԻԾ
Պ-063-30.08.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 2011 թվականի մայիսի 26-ի ընտրական օրենսգրքի (այսուհետ` Օրենսգիրք) 2-րդ  հոդվածը լրացնել հետեւյալ բովանդակությամբ 1.1 մասով. 
«1.1 Ընտրությունների նախապատրաստման եւ անցկացման ընթացքում Հայաստանի Հան​րապետությունից դուրս բնակվող կամ �գտնվող Հայաստանի Հանրապետության քա​ղաքացիներն ունեն ընտրական իրավունք: Հայաստանի Հանրապետության դի​վա​նա​գի​տական եւ հյուպատոսական ներկայացուցչությունները սույն օրենսգրքով եւ կենտ​րո​նա​կան ընտրական հանձնաժողովի կողմից սահմանված կարգով ապահովում են Հա​յաս​տանի Հանրապետության քաղաքացիների ընտրական իրավունքի իրականացումը:»: 

Հոդված 2. Օրենսգրքի 7-րդ  հոդվածը լրացնել հետեւյալ բովանդակությամբ 2.1, 2.2 եւ 2.3 մասերով. 
«2.1 Սույն օրենսգրքով նախատեսված դեպքերում եւ կարգով ընտրողների ցուցակները կազմում են օտարերկրյա պետություններում Հայաստանի Հանրապետության դիվանագիտական կամ հյուպատոսական ներկայացուցչությունների ղեկավարները: 
2.2 Հայաստանի Հանրապետության տարածքից դուրս կազմվող՝ ընտրողների ցուցակներում ընդգրկվում են ընտրական իրավունք ունեցող Հայաստանի Հանրապետության այն քաղաքացիները, ովքեր քվեարկության օրը բնակվում կամ �գտնվում են Հայաստանի Հանրապետության տարածքից դուրս: 
2.3 Օտարերկրյա պետություններում Հայաստանի Հանրապետության դիվանագիտական կամ հյուպատոսական ներկայացուցչության բացակայության դեպքում Հայաստանի Հանրապետության քաղաքացին, ընտրողների ցուցակում�գրանցվելու հայտով, կարող է դիմել սահմանակից կամ իր բնակվելու կամ �գտնվելու վայրին ավելի մոտ �գտնվող պետությունում �գործող Հայաստանի Հանրապետության դիվանագիտական կամ հյուպատոսական ներկայացուցչություն:»: 
Հոդված 3. 60-րդ հոդվածի 1-ին մասի 1-ին նախադասությունը շարադրել հետեւյալ խմբա�րությամբ. 
«Քվեարկության օրը այլ պետություններում բնակվող կամ �գտնվող Հայաստանի Հանրապետության ընտրական իրավունք ունեցող քաղաքացիները կարող են մասնակցել համապետական ընտրություններին՝ կենտրոնական ընտրական հանձնաժողովի սահմանած կարգով եւ ժամկետներում:»: 
Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
  
ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ 
Հայաստանի Հանրապետության (այսուհետ նաեւ` ՀՀ) Սահմանադրության 1-ին հոդվածի համաձայն`  Հայաստանի Հանրապետությունը ինքնիշխան, ժողովրդավարական, սոցիալական, իրավական պետություն է: 
Ընդ որում, ՀՀ Սահմանադրության 2-րդ հոդվածի համաձայն`  Հայաստանի Հանրապետությունում իշխանությունը պատկանում է ժողովրդին: 

Նշված իշխանությունը ժողովուրդը իրականացնում է ազատ ընտրությունների, հանրաքվեների, ինչպես նաեւ Սահմանադրությամբ նախատեսված պետական եւ տեղական ինքնակառավարման մարմինների ու պաշտոնատար անձանց միջոցով` համաձայն ՀՀ Սահմանադրության 2-րդ հոդվածի: 

Վերը նշված  հոդվածների բովանդակության վերլուծությունից հետեւում է, որ պետության ինքնիշխանության կարեւոր գրավականներից է այն, որ տվյալ երկրում իշխանությունը պատկանում է ժողովրդին, որն այն իրականացնում է մի շարք եղանակներով, այդ թվում` ազատ ընտրությունների միջոցով: 

Ընդ որում, ընտրություններն, ըստ  ՀՀ Սահմանադրության 4-րդ հոդվածի, պետք է լինեն ոչ միայն ազատ, այլեւ դրանց հիմքում պետք է ընկած լինի  ընդհանուր, հավասար եւ ուղղակի ընտրական իրավունքը, որն ապահովվում է գաղտնի քվեարկությամբ: 

Խոսքը վերաբերում է Հանրապետության Նախագահի, Ազգային ժողովի եւ տեղական ինքնակառավարման մարմինների ընտրություններին: 

ՀՀ Սահմանադրության 30-րդ հոդվածի համաձայն`  Հայաստանի Հանրապետության? տասնութ տարին լրացած քաղաքացիներն ունեն ընտրելու եւ հանրաքվեներին մասնակցելու, ինչպես նաեւ անմիջականորեն եւ կամքի ազատ արտահայտությամբ ընտրված իրենց ներկայացուցիչների միջոցով պետական կառավարմանը եւ տեղական ինքնակառավարմանը մասնակցելու իրավունք: 

ՀՀ Սահմանադրության նույն հոդվածը սահմանափակում է վերը նշված ՀՀ քաղաքացիների ընտրելու եւ ընտրվելու իրավունքը միայն  դատարանի վճռով անգործունակ ճանաչված, ինչպես նաեւ օրինական ուժի մեջ մտած դատավճռով ազատազրկման դատապարտված եւ պատիժը կրող քաղաքացիների համար: 
Վերը նշվածից հետեւում է, որ երկրի հիմնական օրենքը, որտեղ նախատեսված են եւ պետք է նախատեսվեն մարդու եւ քաղաքացու հիմնարար իրավունքներն, ազատությունները եւ դրանց սահմանափակումները,  բացի վերը նշվածից, ՀՀ քաղաքացիների  ընտրական իրավունքի համար որեւէ այլ սահմանափակում չի մատնանշում, հետեւաբար եւ նշված իրավունքի որեւէ այլ սահմանափակում ամրագրելը  հակասում է  ՀՀ Սահմանադրությանը: 
Վերոգրյալից հետեւում է, որ ՀՀ սահմաններից դուրս գտնվող ՀՀ քաղաքացիները ՀՀ սահմաններում բնակվող (գտնվող) ՀՀ քաղաքացիների հետ հավասար ունեն եւ պետք է ունենան ընտրելու եւ ընտրվելու օրենքով ամրագրված հնարավորություն, որի իրականացման մեխանիզմները պետք է սահմանված լինեն ՀՀ օրենսդրությամբ, իսկ դրանց գործնական իրականացումը պետք է ապահովվի ՀՀ պետական համապատասխան մարմինների գործունեությամբ: Այսպիսով, "Հայաստանի Հանրապետության ընտրական օրենսգրքում լրացումներ եւ փոփոխություն կատարելու մասին" օրենքի նախագծի ընդունումը պայմանավորված է նաեւ Հայաստանի Հանրապետության Սահմանադրության 30-րդ հոդվածով սահմանված ընտրական իրավունքի կիրարկումն ապահովելու անհրաժեշտությամբ, մեջբերում ենք հոդվածն ամբողջությամբ. 

Հոդված 30. Հայաստանի Հանրապետության? տասնութ տարին լրացած քաղաքացիներն ունեն ընտրելու եւ հանրաքվեներին մասնակցելու, ինչպես նաեւ անմիջականորեն եւ կամքի ազատ արտահայտությամբ ընտրված իրենց ներկայացուցիչների միջոցով պետական կառավարմանը եւ տեղական ինքնակառավարմանը մասնակցելու իրավունք: 

Օրենքով կարող է սահմանվել Հայաստանի Հանրապետության քաղաքացիություն չունեցող անձանց? տեղական ինքնակառավարման մարմինների ընտրություններին եւ տեղական հանրաքվեներին մասնակցելու իրավունքը: 

Ընտրել եւ ընտրվել չեն կարող դատարանի վճռով անգործունակ ճանաչված, ինչպես նաեւ օրինական ուժի մեջ մտած դատավճռով ազատազրկման դատապարտված եւ պատիժը կրող քաղաքացիները: 

Ներկայումս Հայաստանի Հանրապետության տարածքից դուրս  բնակվող կամ գտնվող ընտրական իրավունք ունեցող Հայաստանի Հանրապետության քաղաքացիները չեն մասնակցում Հայաստանի Հանրապետության համապետական ընտրություններին: Գործող ընտրական օրենսգիրքը քվեարկության օրը միայն Հայաստանի Հանրապետության տարածքից դուրս գտնվող դիվանագիտական կամ հյուպատոսական ներկայացուցչություններում դիվանագիտական ծառայություն անցնող ընտրողներին եւ նրանց հետ արտերկրում բնակվող ընտանիքի` ընտրելու իրավունք ունեցող անդամներին եւ Հայաստանի Հանրապետությունում գրանցված իրավաբանական անձանց (անկախ սեփականության ձեւից) արտասահմանում տեղակայված ներկայացուցչությունների? ընտրելու իրավունք ունեցող աշխատակիցների եւ նրանց հետ արտերկրում բնակվող ընտանիքի? ընտրելու իրավունք ունեցող անդամներին  է հնարավորություն ընձեռում մասնակցել համապետական ընտրություններին: Համապետական ընտրությանը մասնակցելու հնարավորությունից ներկայումս չեն օգտվում արտերկրում գտնվող ընտրական իրավունք ունեցող ՀՀ քաղաքացի հանդիսացող ուսանողները, աշխատանք փնտրելու նպատակով արտերկիր մեկնած եւ այլեւայլ պատճառներով արտերկրում գտնվող անձինք: Իրականում, այսպես թե այնպես, օտարերկրյա պետություններում Հայաստանի Հանրապետության դիվանագիտական կամ հյուպատոսական ներկայացուցչությունները վերոնշյալ երկու կատեգորիաների անձանց համար կազմակերպում է համապետական ընտրություն եւ առաջարկվող փոփոխության ընդունվելու դեպքում Հայաստանի Հանրապետության դիվանագիտական եւ հյուպատոսական ներկայացուցչություններում պարզապես կավելանան ընտրությանը մասնակցող ընտրողների թիվը: Փաստացի, ՀՀ Սահմանադրության 30-րդ հոդվածով սահմանված ընտրական իրավունքից օգտվում են միայն քվեարկության պահին Հայաստանի Հանրապետությունում գտնվող ՀՀ քաղաքացիները, որն ընտրական իրավունքի իրացման խտրական դրսեւորում է: 

Իրականում, ընտրական իրավունք ունեցող, սակայն ինչ-ինչ հանգամանքներից ելնելով Հայաստանի Հանրապետության սահմաններից դուրս գտնվող քաղաքացիներին? ընտրությանը մասնակցելու հնարավորությունից զրկելով խախտվում է նաեւ ՀՀ Սահմանադրության 14.1 հոդվածը. 

Հոդված 14.1. Բոլոր մարդիկ հավասար են օրենքի առջեւ: 

Խտրականությունը, կախված սեռից, ռասայից, մաշկի գույնից, էթնիկական կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է: 

Պետությունը պարտավոր է հավասար հնարավորություններ ստեղծել ընտրական իրավունք ունեցող բոլոր քաղաքացիների ՀՀ Սահմանադրությամբ սահմանված բոլոր իրավունքներից հավասարապես օգտվելու համար: 

Առաջարկվող օրենքի նախագծով հավասար հնարավորություններ կստեղծվի քվեարկության օրը ինչպես Հայաստանի Հանրապետությունում, այնպես էլ Հանրապետությունից դուրս գտնվող քաղաքացիների համար  պետական կառավարմանը մասնակցելու առումով: 

ՀՀ ԸՆՏՐԱԿԱՆ ՕՐԵՆՍԳԻՐՔ
	Հոդված 2. 
	Ընտրելու իրավունքը


 
1. Հայաստանի Հանրապետությունում ընտրելու իրավունք ունեն քվեարկության անցկացման օրը Հայաստանի Հանրապետության 18 տարին լրացած քաղաքացիները: Հայաստանի Հանրապետության քաղաքացիություն չունեցող անձինք տեղական ինքնակառավարման մարմինների ընտրությունների ժամանակ ընտրելու իրավունք ունեն ընտրությունն անցկացվող համայնքի բնակչության ռեգիստրում մինչև քվեարկության օրն առնվազն վեց ամսվա հաշվառում ունենալու դեպքում:

«1.1 Ընտրությունների նախապատրաստման եւ անցկացման ընթացքում Հայաստանի Հանրապետությունից դուրս բնակվող կամ �գտնվող Հայաստանի Հանրապետության քաղաքացիներն ունեն ընտրական իրավունք: Հայաստանի Հանրապետության դիվանագիտական եւ հյուպատոսական ներկայացուցչությունները սույն օրենսգրքով եւ կենտրոնական ընտրական հանձնաժողովի կողմից սահմանված կարգով ապահովում են Հայաստանի Հանրապետության քաղաքացիների ընտրական իրավունքի իրականացումը:»: 

2. Տեղական ինքնակառավարման մարմինների ընտրությունների ժամանակ սույն օրենսգրքով Հայաստանի Հանրապետության քաղաքացիների համար սահմանված իրավունքներն ու պարտականությունները տարածվում են նաև տեղական ինքնակառավարման մարմինների ընտրությունների ժամանակ ընտրելու իրավունք ունեցող անձանց վրա:

3. Ընտրել և ընտրվել չեն կարող դատարանի վճռով անգործունակ ճանաչված, ինչպես նաև դատարանի` օրինական ուժի մեջ մտած դատավճռով ազատազրկման դատապարտված և քրեակատարողական հիմնարկում պատիժը կրող քաղաքացիները:

4. Պարտադիր ժամկետային զինծառայության մեջ գտնվող կամ վարժական հավաքներ անցնող զինծառայողները, ձերբակալված կամ կալանավորված անձինք, ինչպես նաև Հայաստանի Հանրապետությունում հաշվառում չունեցող քաղաքացիները տեղական ինքնակառավարման մարմինների և Ազգային ժողովի մեծամասնական ընտրակարգով ընտրությունների ժամանակ քվեարկություններին չեն կարող մասնակցել:

5. Հայաստանի Հանրապետությունում հաշվառում չունեցող քաղաքացիները համապետական ընտրությունների ժամանակ (համապետական են Հանրապետության Նախագահի և Ազգային ժողովի համամասնական ընտրակարգով ընտրությունները) քվեարկությանը մասնակցում են սույն օրենսգրքով սահմանված կարգով ընտրողների լրացուցիչ ցուցակում ընդգրկվելու դեպքում:

 
	Հոդված 7. 
	Ընտրողների ռեգիստրը վարելը, ընտրողների ցուցակները կազմելը


 
1. Հայաստանի Հանրապետության ընտրողների ռեգիստրը մշտապես վարվող փաստաթուղթ է, որը կազմվում է ըստ մարզերի և համայնքների: Հայաստանի Հանրապետության ընտրողների ռեգիստրում ընդգրկվում են Հայաստանի Հանրապետության բնակչության պետական ռեգիստրում ընդգրկված, Հայաստանի Հանրապետության որևէ համայնքում հաշվառված և ընտրելու իրավունք ունեցող Հայաստանի Հանրապետության քաղաքացիները: 

Հայաստանի Հանրապետությունում հաշվառում չունեցող քաղաքացիները, ինչպես նաև տեղական ինքնակառավարման մարմինների ընտրությունների ժամանակ քվեարկելու իրավունք ունեցող Հայաստանի Հանրապետության քաղաքացի չհանդիսացող անձինք Հայաստանի Հանրապետության ընտրողների ռեգիստրում չեն ընդգրկվում, որը չի սահմանափակում ընտրողների ցուցակում ընդգրկված լինելու նրանց իրավունքը:

2. Հայաստանի Հանրապետության ընտրողների ռեգիստրը վարում և ընտրողների ցուցակը կազմում է բնակչության պետական ռեգիստրը վարող Հայաստանի Հանրապետության կառավարության լիազորած պետական կառավարման մարմինը (այսուհետ` լիազոր մարմին): Լիազոր մարմինը պատասխանատու է Հայաստանի Հանրապետության ընտրողների ռեգիստրը և ընտրողների ցուցակը սույն օրենսգրքի պահանջներին համապատասխան վարելու և կազմելու համար:

«2.1 Սույն օրենսգրքով նախատեսված դեպքերում եւ կարգով ընտրողների ցու​ցակները կազմում են օտարերկրյա պետություններում Հայաստանի Հանրապե​տու​թյան դիվանագիտական կամ հյուպատոսական ներկայացուցչությունների ղեկավարները: 
2.2 Հայաստանի Հանրապետության տարածքից դուրս կազմվող՝ ընտրողների ցու​ցակ​ներում ընդգրկվում են ընտրական իրավունք ունեցող Հայաստանի Հան​րապե​տու​թյան այն քաղաքացիները, ովքեր քվեարկության օրը բնակվում կամ �գտնվում են Հա​յաս​տանի Հանրապետության տարածքից դուրս: 
2.3 Օտարերկրյա պետություններում Հայաստանի Հանրապետության դիվանագի​տա​կան կամ հյուպատոսական ներկայացուցչության բացակայության դեպքում Հա​յաս​տա​նի Հանրապետության քաղաքացին, ընտրողների ցուցակում�գրանցվելու հայտով, կա​րող է դիմել սահմանակից կամ իր բնակվելու կամ �գտնվելու վայրին ավելի մոտ �գտնվող պետությունում �գործող Հայաստանի Հանրապետության դիվանագիտական կամ հյուպատոսական ներկայացուցչություն:»: 
3. Սույն օրենսգրքով նախատեսված դեպքերում և կարգով ընտրողների ցուցակներ կազմում են նաև քրեակատարողական հիմնարկների, ձերբակալվածներին պահելու վայրերի ղեկավարները և զինվորական մասերի հրամանատարները: 

4. Լիազոր մարմինը տարին 2 անգամ՝ հունիսին և նոյեմբերին (առաջին մեկ շաբաթվա ընթացքում), Հայաստանի Հանրապետության ընտրողների ռեգիստրը` ըստ համայնքների, իսկ համապետական ընտրությունների դեպքում քվեարկության օրվանից ոչ ուշ, քան 41 օր առաջ՝ նաև ըստ ընտրական տեղամասերի, էլեկտրոնային տարբերակով ներկայացնում է կենտրոնական ընտրական հանձնաժողով՝ կենտրոնական ընտրական հանձնաժողովի համացանցային կայքում որոնման հնարավորությամբ տեղադրելու համար: Հայաստանի Հանրապետության ընտրողների ռեգիստրը կենտրոնական ընտրական հանձնաժողովի համացանցային կայքի մշտական և անբաժանելի մասն է: 

	Հոդված 60. 
	Դիվանագիտական և հյուպատոսական ներկայացուցչություններում քվեարկության կազմակերպումը


 
1. Քվեարկության օրը Հայաստանի Հանրապետության տարածքից դուրս գտնվելու դեպքում Հայաստանի Հանրապետության դիվանագիտական կամ հյուպատոսական ներկայացուցչություններում դիվանագիտական ծառայություն անցնող ընտրողները և նրանց հետ արտերկրում բնակվող ընտանիքի ընտրելու իրավունք ունեցող անդամները կարող են մասնակցել համապետական ընտրություններին` քվեարկելով էլեկտրոնային եղանակով` կենտրոնական ընտրական հանձնաժողովի սահմանած կարգով և ժամկետներում: «Քվեարկության օրը այլ պետություններում բնակվող կամ �գտնվող Հայաստանի Հանրապետության ընտրական իրավունք ունեցող քաղաքացիները կարող են մասնակցել համապետական ընտրություններին՝ կենտրոնական ընտրական հանձնաժողովի սահմանած կարգով եւ ժամկետներում:»: 
Կենտրոնական ընտրական հանձնաժողովը պարտավոր է սահմանել այնպիսի պայմաններ, որոնք կապահովեն էլեկտրոնային եղանակով քվեարկողների կամքի ազատ արտահայտման հնարավորությունը և քվեարկության գաղտնիությունը:

2. Էլեկտրոնային եղանակով քվեարկություն կարող է իրականացվել թեկնածուների, կուսակցությունների (կուսակցությունների դաշինքների) ընտրական ցուցակների գրանցման համար սահմանված ժամկետի ավարտից հետո, բայց քվեարկության օրվանից ոչ ուշ, քան 5 օր առաջ:

3. Սույն հոդվածի դրույթները տարածվում են նաև Հայաստանի Հանրապետությունում գրանցված իրավաբանական անձանց (անկախ սեփականության ձևից) արտասահմանում տեղակայված ներկայացուցչությունների` ընտրելու իրավունք ունեցող աշխատակիցների և նրանց հետ արտերկրում բնակվող ընտանիքի` ընտրելու իրավունք ունեցող անդամների վրա: 







